
доктори, доцент, Ўзбекистон Республикаси 
Божхона институти; 

Хожаев Азизхон Саидалохонович – иқтисодиёт 
фанлари доктори, доцент, Фарғона политехника 
институти  

Холов Актам Хатамович – иқтисодиёт фанлари 
бўйича фалсафа доктори (PhD), доцент, 
Ўзбекистон Республикаси Президенти 

доктори, доцент, Тошкент давлат юридик 

университети; 

Закирова Феруза Махмудовна – педагогика 
фанлари доктори, Тошкент ахборот 
технологиялари университети ҳузуридаги 
педагогик кадрларни қайта тайёрлаш ва 

Жуманиёзова Муҳайё Тожиевна – педагогика 
фанлари доктори, доцент, Ўзбекистон давлат 
жаҳон тиллари университети; 

Ибрахимов Санжар Урунбаевич – педагогика 
фанлари доктори, Иқтисодиёт ва педагогика 
университети; 

Жавлиева Шахноза Баходировна – педагогика 

фанлари бўйича фалсафа доктори (PhD), 

Самарқанд давлат университети;  

Бобомуротова Латофат Элмуродовна - 
педагогика фанлари бўйича фалсафа доктори 
(PhD), Самарқанд давлат университети. 

 

19.00.00-ПСИХОЛОГИЯ ФАНЛАРИ: 

Каримова Васила Маманосировна – психология 
фанлари доктори, профессор, Низомий номидаги 
Тошкент давлат педагогика университети; 

Ҳайитов Ойбек Эшбоевич – Жисмоний тарбия ва 
спорт бўйича мутахассисларни қайта тайёрлаш 
ва малакасини ошириш институти, психология 
фанлари доктори, профессор 

Умарова Навбаҳор Шокировна – психология 
фанлари доктори, доцент, Низомий номидаги 
Тошкент давлат педагогика университети, 
Амалий психологияси кафедраси мудири; 

Атабаева Наргис Батировна – психология 
фанлари доктори, доцент, Низомий номидаги 
Тошкент давлат педагогика университети; 

Шамшетова Анжим Карамаддиновна – 
психология фанлари доктори, доцент, 
Ўзбекистон давлат жаҳон тиллари 
университети; 

Қодиров Обид Сафарович – психология фанлари 
доктори (PhD), Самарканд вилоят ИИБ Тиббиёт 
бўлими психологик хизмат бошлиғи. 

 

22.00.00-СОЦИОЛОГИЯ ФАНЛАРИ: 

Латипова Нодира Мухтаржановна – социология 
фанлари доктори, профессор, Ўзбекистон 
миллий университети кафедра мудири; 

Сеитов Азамат Пўлатович – социология фанлари 
доктори, профессор, Ўзбекистон миллий 
университети; 

Содиқова Шоҳида Мархабоевна – социология 
фанлари доктори, профессор, Ўзбекистон 
халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 
Тошкент архитектура қурилиш институти; 

Бўтаев Усмонжон Хайруллаевич –сиёсий фанлар 
доктори, доцент, Ўзбекистон миллий 
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

TAHLIL  ................................................................................................................................................................  90-96 

Khalilova Shakhlo Abdurashitovna 

10.00.00 – ФИЛОЛОГИЯ ФАНЛАРИ  

ДЕЯТЕЛЬНОСТИ В ФЕРГАНСКОЙ ОБЛАСТИ 

 
Аннотация. В данном тексте описан исследовательский процесс по развитию агротуристической 

деятельности в Ферганской области и оценке ее ресурсного потенциала. Агротуризм стал особым 
направлением туризма в стране. В тексте агротуристическая деятельность связана с развитием 
сельскохозяйственных отраслей и производств в регионах. Исследователи предоставили в тексте 
статистическую информацию по различным направлениям. Данные, собранные в период 2014-2020 
годов, были использованы для оценки развития туристического сектора. При оценке ресурсного 
потенциала агротуризма в тексте анализируются уровень развития сети в регионах, а также вид и объем 
производимой в сети продукции. В тексте описывается рост туристического потребления в Узбекистане, 
повышение уровня жизни, а также особенности туристического сектора в условиях пандемии. Различные 
анализы и презентации были получены на основе данных об агротуристической деятельности и ее 
ресурсах. На основе информации, представленной в данной аннотации, обозначены новые направления и 
предложения по развитию агротуристической деятельности в Ферганской области, оценке и анализу ее 
базы данных и ресурсного потенциала. 

Kirish. Dunyo miqyosida turizm sohasini rivojlantirish borasida amalga oshirilayotgan 

keng koʻlamli tarkibiy islohotlar jarayonida xalqaro turizmning rivojlanishi uchun dastlabki 

shart-sharoitlarni tarkib topishiga asos yaratuvchi agroturizm faoliyatini hududiy tashkil etish, 

uning tuzilishi va rivojlanishi bilan bogʻliq jihatlar hamda hududiy tuzilmalar tarkibidagi 

agroturizm faoliyatini boshqarish mamlakatlar iqtisodiyotini makroiqtisodiy muvozanatda 

rivojlantirishda muhim ahamiyatga ega.  

Soʻnggi oltmish yil davomida turizm sohasi doimiy ravishda kengayib, 

diversifikatsiyalanib bormoqda hamda dunyo mamlakatlari turizm sohasining yirik va jadal 

rivojlanayotgan sohalaridan biriga aylanib ulgurdi. 

Bugungi kunda turizm sohasi makro darajadagi turistik majmuaning muhim elementi va 

koʻpchilik uchun sevimli faoliyat turidir. Shu bilan birga, uning rivojlanish resursi sifatida goʻzal 

manzaralar, noyob tarixiy va madaniy yodgorliklar, diqqatga sazovor joylar, anʼanaviy qishloq 

aholi punktlari va turar joylari, milliy liboslar va oshxonalar hisoblanadi. Zamonaviy 

agroturizmning oʻziga xos xususiyatlari shundan iboratki, yirik shaharlar aholisining dam olish 

taʼtillarini tabiatda oʻtkazish istagi, milliy bogʻlarga, qoʻriqxonalarga va qishloq joylariga tashrif 

buyurishni tanlashidir. Agroturizmning boshlanishi XIX asrning oxiriga toʻgʻri keladi. Odamlar 

qisqa vaqt davomida qarindoshlarini ziyorat qilish, shaharning shovqin-suronidan qochish, 

qishloqqa kelish uchun vaqtincha shaharni tark etishni boshladilar [1]. 

Oʻtgan asrning 80-90-yillarida qishloq joylarida taʼtillar, yotoq va nonushta (nonushta 

bilan) hamda fermer xoʻjaliklariga tijorat sayohatlari juda ommalashdi. Soʻnggi paytlarda 

agroturizm tobora rivojlanib, shahar aholisi orasida unga boʻlgan talab ortib bormoqda. 

Agroturizm AQSH, Kanada, Avstraliya va Yevropa mamlakatlarida juda yaxshi rivojlangan, 

ayrim rivojlanayotgan mamlakatlarda turizmning ushbu yoʻnalishi rivojlanishning dastlabki 

bosqichlarida boʻlsa–da, mamlakatimizda agroturizm faoliyati bugungi kunda faqat nazariy 

jihatdan shakllanmoqda xolos [2; 93-b.]. 

https://doi.org/10.47390/SPR1342V4SI1Y2024N07

Adabiyotlar tahlili. Oʻzbekistonda turizm va zamonaviy sivilizatsiya masalalari 

diyorimizning bir qator olimlari tomonidan oʻrganilgan boʻlib, ushbu mavzuda monografiyalar, 

kitoblar yozilgan. Ulrning asarlarida Oʻzbekistonning turizm va zamonaviy sivilizatsiya 

masalalari boy daliliy materiallar asosida keng yoritilgan. Oʻzbekiston va xorijiy olimlar 

turizmni rivojlantirish muammolari doirasida uning turli jihatlari bilan shugʻullanganlar. Bular 

jumlasiga M.B.Birjakov, V.S.Bogolyubov, V.P.Orlovskaya, S.A.Bistrov, M.G.Voronsova, 

Yu.F.Volkov, S.A.Sevastyanova, V.S.Senin, A.D.Chudnovskiy, T.T.Xristov, mahalliy olimlardan 

I.S.Tuxliyev, N.T.Tuxliyev, M.Q.Pardayev, A.N.Norchayev, B.To‘rayev, M.R.Usmonov, 

D.K.Usmanova, X.M.Mamatqulov, M.Xoshimov, R.Hayitboyev, N.Y.Ibadullayev, R.S.Amriddinova, 

B.Sh.Safarov, L.Ivatov, M.Aliyeva, F.K.Kamilova, S.S.Ro‘ziyev va boshqa koʻplab olimlar ham 

oʻzlarining ilmiy takliflari bilan respublikamiz turizmdagi muammolarni bartaraf etishning 

nazariy amaliy asoslarini yaratilishiga muhim hissa qoʻshishgan [3-9]. 

Tadqiqot metodologiyasi. Tadqiqotni amalga oshirishda ilmiy mushohada, statistik 

jadvallardan, qiyosiy tahlil, maʼlumotlarni guruhlash, abstrakt-mantiqiy fikrlash, induksiya va 

deduksiya usullaridan foydalangan holda turizm sohasini rivojlantirishda agroturizmning 

ahamiyati, turistik obyektlar, agroturizm sohasini rivojlantirish muammolari, shuningdek, 

agroturizmning qishloq xoʻjaligi mahsulotlarini ishlab chiqarish jarayonida ishtiroki, qishloq 

hayotida yashash, etnografik va madaniy qadriyatlar, tabiat qoʻynida dam olish, sport turizmi 

va boshqa turlarning asosiy jihatlarini aks ettirish boʻyicha fikr va mulohazalar shakllantirildi. 

Tahlil va natijalar. Agroturizm faoliyati qishloq xoʻjaligi mahsulotlarini yetishtirish 

jarayonida ishtirok etish, qishloq oilasi hayotida yashash, shuningdek qishloq jamiyatida 

amaliy ishtirok etish bilan bogʻliq, qishloq xoʻjaligi ishlab chiqarishi yoki etnografiya sohasidagi, 

chorva hayvonlarini parvarishlash jarayonida bevosita ishtirok etish istagiga asoslanuvchi, 

maʼlum bir vaqt oraligʻida tinch va sokin hayot tarzida yashash bilan bogʻliq ehtiyojlarni, 

qishloq muhiti bilan bogʻliq ehtiyojlarni qondirish kabi asosiy xususiyatlarni qamrab oladi. 

Dunyo boʻylab turizm sohasi faol rivojlanish davrini boshdan kechirmoqda. Shu bilan 

birga, anʼanaviy (faol va ommaviy) dam olish shakllari bilan parallel ravishda yangi, turli xil 

“yashil” sayohatlar tashkil etilmoqda: “uch S” formulasi boʻyicha dam olish oʻrniga, “uch L” 

formulasi taklif etiladi. Yashil hayot gʻoyalarining keng tarqalishi turizm sohasiga tobora 

koʻproq taʼsir koʻrsatmoqda [10; 127-134-b.]. 

“Yashil sayohat” dunyodagi eng mashhur turizm turlaridan biri hisoblanib, uni bugungi 

kunda “yashil qishloq turizmi” (greyen rural tourism) yoki “agroturizm” (agritourism, farm 

tourism) nomlari bilan ham ataladi. 

Xorijiy tadqiqotchilarning izlanishlarida agroturizm tushunchasi xilma-xil, keng va 

baʼzan bir-biriga zid boʻlgan turli xil taʼriflarning sintezidan iboratdir. Agroturizm faoliyati 

geografik jihatdan qishloq xoʻjaligi ishlab chiqarishi yoki etnografik qadriyatlar mavjud boʻlgan 

maʼlum hududlar bilan bogʻlangan, shuning uchun uni rivojlantirishning nazariy va uslubiy 

asoslarini ishlab chiqish bilan bogʻliq “agroturizm” konsepsiyasini ishlab chiqish mintaqaviy 

shart-sharoitlar va ijtimoiy-iqtisodiy shartlarga muvofiqdir. Shu bois ushbu faoliyat turiga 

mutaxassislarning yondashuvlariga qarab agroturizm tushunchalari turli mamlakatlarda 

sezilarli darajada farqlanadi. Mavjud xorijiy manbalarda keltirilgan taʼriflarga asoslanib, 

agroturizmni geografik va demografik nuqtai nazardan koʻrib chiqish mumkin. Bunday 

yondashuvga koʻra agroturizm aholi zichligi kam boʻlgan hududlardagi, yaʼni shahar 

chegaralaridan tashqaridagi turizmdir. Rekreatsion nuqtai nazardan agroturizm faoliyatining 

mahsuloti – bu qishloq uyida yashashdan boshlab, tabiatga yoʻnaltirilgan dam olish tadbirlari, 

sarguzashtli yurishlar va mahalliy aholi faoliyatida sayyohlarning bevosita ishtiroki bilan 

tugaydigan turli xil xizmatlar toʻplamidir [10].  

Agroturizmning asosiy vazifasi insonning aqliy va jismoniy holatini samarali yaxshilash, 

jismoniy va aqliy zoʻriqishni tarqatishdir. Iqtisodiy funksiyalar orasida qishloq joylarining 

oʻziga xos resurslarini sotish bozorini yaratish ularning faoliyati uchun moliyaviy omillarni 

paydo qilish va qishloq joylarining iqtisodiy oʻsishini ragʻbatlantirish kabilar oʻrin egallagan. 

Agroturizm – bu birgalikdagi faoliyat, chunki agroturistik faoliyatning oʻzi turistik dam 

olishning barcha turlarini toʻliq taʼminlay olmaydi, shuning uchun u qishloq sayyohlariga 

xizmat koʻrsatadigan boshqa tuzilmalar bilan hamkorlikka muhtoj [11; 131-137-b.]. 

Agroturizmning har bir turi oʻziga xos xususiyatlarga ega boʻlib, ularning har biri aniq 

maqsadlarni koʻzlaydi hamda muayyan ehtiyojlarni qondirishga qaratilgan korxonalarning 

turli shakllariga ega (1-jadval). 

 

1-jadval. Agroturizmning turlari va infratuzilmasi 

Agroturizm turlari Infratuzilma Turar joylar 

Birlashgan 

Farzand 

Sog‘lom turmush 

Tarbiyaviy 

Muzeylar. 

Badiiy va etno-folklor 

jamoalari. 

Xalq hunarmandchiligi va 

hunarmandchilik ishlab 

chiqarish markazlari 

Fermer xo‘jaliklari va mulkdorlar 

tasarrufidagi turar joyi. 

Sayyohlarni qabul qilish uchun 

maxsus jihozlangan qishloq 

mehmonxonalarining xonalaridagi 

turar joy. 

Egasi bilan bir uyda yoki qishloq 

xo‘jaligi hududida binolar 

majmuasidagi apartmentlar. 

Qishloq joylarida yoki kichik 

shaharlarda joylashgan tarixiy 

binolarda (qal’alar, saroylar, 

monastirlar)gi turar joy 

Etnografik 

Tarbiyaviy 

Gastronomik 

Diniy 

Xalq hunarmandchiligi va 

hunarmandchilik ishlab 

chiqarish markazlari 

Yotoqxonalarda, monastirlarda, 

qishloq uylaridagi turar joylarda 

Ta’lim muassasalari. 

Muzeylar 

Fermer xo‘jaliklari va mulkdorlar 

tasarrufidagi turar joy 

Umumiy ovqatlanish 

korxonalari. 

Firmalar, oziq-ovqat 

ishlab chiqarish 

korxonalari 

Bir oila yoki sayyohlar guruhi 

tomonidan butun uyni ijaraga olish 

Sarguzashtli 

Sport 

Mehnat 

Tadbirlar 

Ekologik 

Transport korxonalari Faol sport turlariga ixtisoslashgan 

sport inshootlaridagi lagerlar. 

Mulkdorlar yoki xususiy lager 

hududidagi chodir shahardagi turar 

joylar 

Agroturizmning har xil turlarining mavjudligi turli xil qiziqishlarga va turli daromad 

darajalariga ega bo‘lgan, jinsi va yoshi tarkibida farq qiladigan ko‘plab iste’molchilarni jalb 

qilishga yordam beradi. 

Bir qator davlatlarda agroturizm turizm sohasining yetakchi tarmoqlaridan biri bo‘lib, u 

milliy turizmni rivojlantirish konsepsiyalarida o‘z aksini topgan. Turli xil maqsadlarni ko‘zlagan 

va turli xil vazifalarga yo‘naltirilgan, muayyan sharoitlarga muvofiq ishlab chiqilgan va 

mamlakatlarning turli guruhlarida qo‘llaniladigan agroturizmning bir nechta ahamiyatli 

konsepsiyalari mavjud. Adabiyotlar tahliliga ko‘ra, jahonda agroturizmni rivojlantirishning 

asosiy tushunchalari uch guruhga ajratiladi (2-jadval). 

2-jadval. Agroturizm rivojlanishning asosiy konsepsiyalari [6] 

1. Mulkdorlar va kichik 

oilaviy mehmonxonalar 

bazasida agroturizm 

korxonalarini tashkil etish 

Mavjud qishloq uy-joy fondi, 

qishloq xo‘jaligi va 

ixtisoslashtirilgan 

ob’yektlarga asoslangan 

xususiy kichik mehmonxonalar 

Ferma. 

Asalarichilik. 

Baliqchilik sanoati. 

Sport markazi. 

Kemping va hokazo 

2. Qishloq joylarda yirik va 

o‘rta xususiy agroturizm 

ob’yektlarini qurish 

Ixtisoslashgan xususiy 

mehmonxonalar, markazlar 

Madaniy va etnografik 

markazLAR. 

Urf-odatlarga asoslangan 

agroturistik qishloq 

3. Fermer xo‘jaliklarida va 

qishloq xo‘jaligi 

kooperativlarida qishloq 

xo‘jaligi parklarini yaratish 

Milliy qishloq xo‘jaligi ishlab 

chiqarish texnikalarini 

namoyish qilish 

Agrofirma parki 

 

Qishloq hududlarida ushbu yo‘nalishdagi masalalarni amaliy hal qilishda yetakchi rol 

mahalliy jamoalarga beriladi. So‘nggi paytlarda Yevropaning bir qator mamlakatlarida turizmni 

rivojlantirishning milliy konsepsiyalarini ishlab chiqishda ekologik agroturizmning turli 

sohalarini rivojlantirishda hududiy o‘zini-o‘zi boshqarish va mahalliy jamoalarning yuqori roli 

alohida qayd etildi [12; 990-1002-b.]. 

Qishloq turizmining ustun turlariga ega bo‘lgan anglo-amerika modelidagi 

mamlakatlarda qishloq turizmining tarqalish geografiyasi 3-jadvalda keltirilgan. 

3-jadval. Qishloq turizm mintaqalarining tarqalish geografiyasi 

Mamlakatlar Hududlar Qishloq turizmi turi 

Buyuk Britaniya Uyels 

Shotlandiya 

Shimoliy Irlandiya 

Sog‘liqni saqlash turizmi 

Mehnat turizmi 

Ta’lim turizmi 

Sport turizmi 

Ekologik turizm 

Bolalar turizmi 

Ta’lim turizmi 

AQSH Kaliforniya 

Shimoliy Karolina 

Nebraska 

Sog‘liqni saqlash turizmi 

Bolalar turizmi 

Sarguzasht turizmi 

Mehnat turizmi 

Ta’lim turizmi 

Sport turizmi 

Ekologik turizm 

Hodisalar turizmi 

Kanada Alberto 

provinsiyasi 

Ontario 

Manitoba 

Kvebek 

Yangi Brunsvik 

Saskachevan 

Sog‘liqni saqlash turizmi 

Bolalar turizmi 

Sarguzasht turizmi 

Mehnat turizmi 

Ta’lim turizmi 

Sport turizmi 

Ekologik turizm 

Hodisalar turizmi 

 

Hozirgi davrda rivojlangan Yevropa mamlakatlarida qishloq turizmi tobora ommalashib 

bormoqda, u plyaj turizmidan keyin ikkinchi o‘rinda turadi va butun turizm sanoati foydasining 

30 foizini tashkil qiladi. Qishloq turizmining tarqalishi geografiyasi Yevropa modelidagi 

mamlakatlarda qishloq turizmining ustun turlari 4-jadvalda keltirilgan. 

4-jadval. Qishloq turizm mintaqalarining tarqalish geografiyasi 

Mamlakatlar Hududlar Qishloq turizmi turlari 

Fransiya Fransiyaning Alp tog‘lari, Vosges, 

Yura mintaqasi, 

O‘rta yer dengizi sohillari 

Ta’lim turizmi. 

Gastronomik turizm. 

Bolalar turizmi. 

Sog‘liqni saqlash turizmi. 

Mehnat turizmi. 

Sport turizmi. 

Ekologik turizm. 

Ta’lim turizmi 

Italiya Toskana 

Sisiliya 

Trentino 

Gastronomik turizm. 

Sog‘liqni saqlash turizmi. 

Bolalar turizmi. 

Mehnat turizmi. 

Ta’lim turizmi. 

Ekologik turizm. 

Ta’lim turizmi 

Ispaniya Serra de Tramuntana (Mayorka) 

hududlari, 

Kataloniya 

Andalusiya 

Sog‘liqni saqlash turizmi. 

Mehnat turizmi. 

Ta’lim turizmi. 

Gastronomik turizm. 

Sport turizmi. 

Ekologik turizm. 

Sarguzasht turizmi 

Germaniya Shimoliy Reyn-Vestfaliya, 

Baden-Vyurtemberg viloyati, 

Sarguzasht turizmi. 

Sog‘liqni saqlash turizmi. 

Bavariya Mehnat turizmi. 

Ta’lim turizmi 

Vengriya Vengriya janubi-g‘arbiy hududi, 

Balaton hududi, 

Tokay hududi 

Gastronomik turizm. 

Sport turizmi. 

Bolalar turizmi. 

Etnografik turizm. 

Sog‘liqni saqlash turizmi. 

Ta’lim turizmi. 

Hodisalar turizmi 

Polsha Pomeraniya 

Buyuk Polsha Voyevodaligi 

(mintaqa) 

Lubus Voyevodaligi 

Sog‘liqni saqlash turizm. 

Mehnat turizmi. 

Ta’lim turizmi. 

Sport turizmi. 

Ekologik turizm 

Avstriya Tirol mintaqasi 

Shtiriya. 

Karintiya 

Bolalar turizmi. 

Sarguzasht turizmi. 

Sog‘liqni saqlash turizmi. 

Mehnat turizmi. 

Ta’lim turizmi. 

Gastronomik turizm. 

Haj turizmi. 

Sport turizmi. 

Ekologik turizm 

Chexiya Janubiy Moraviya 

Krkonoshe qo‘riqxonasi hududi 

Pilsen viloyati (Chexiya 

Respublikasining g‘arbida) 

Sarguzasht turizmi. 

Sog‘liqni saqlash turizmi. 

Mehnat turizmi. 

Ta’lim turizmi. 

Gastronomik turizm. 

Ekologik turizm. 

Bolalar turizmi. 

Hodisalar turizmi 

 

Agroturizm faoliyatining turli mintaqa va mamlakatlardagi rivojlanish xususiyatlariga 

bog‘liq holda jahonda agroturizmning rivojlanish modellarini quyidagilarga ajratiladi (5-

jadval): 

1. Britaniya modeli. Ushbu modelda agroturizm fermerlarning uyida yoki alohida 

binolarda yashashga ixtisoslashtirilgan va bilimlarni kengaytirish hamda otda sayr qilish va 

golf o‘yinlarida ishtirok etishga asoslanadi. Britaniya modelida qishloq xo‘jaligi mahsulotlarini 

yaratish jarayonida bevosita ishtirok etish nazarda tutilmaydi. 

2. Fransuz modeli. Ushbu modelda agroturizm alohida kottejlar yoki yozgi uylarda 

yashashga asoslanadi va ekoturizm, suv turizmi hamda baliq ovlashga asoslanadi. Fransuz 

modelida ham qishloq xo‘jaligi mahsulotlarini yaratish jarayonida bevosita ishtirok etish 

nazarda tutilmaydi. 

3. Italyan modeli. Ushbu modelda agroturizm alohida kempinglar (qishloq 

mehmonxonalari) yoki fermerlarning uyida yashashga asoslanadi va ekoturizm, bilim olish, 

tog‘-chang‘i, plyaj hamda baliq ovlashga asoslanadi. Italyan modelida qishloq xo‘jaligi 

mahsulotlarini yaratish emas, balki yig‘ib olish jarayonida bevosita ishtirok etish nazarda 

tutiladi. 

5-jadval. Agroturizm rivojlanishining xalqaro modellari 

Agroturizm 

modellari 

turlari 

Yashash Ovqatlanish Dam olish va turizm 

turlari 

Qishloq 

xo‘jaligi 

faoliyatidagi 

ishtirok 

Britaniya 

modeli 

Fermerlarning 

uyida 

Faqat nonushta Bilim olish va 

ekologik turizm 

Ko‘zda 

tutilmagan 

Alohida 

binolarda 

O‘z-o‘ziga 

xizmat 

Otda yurish, golf 

o‘yini 

Ko‘zda 

tutilmagan 

Fransuz 

modeli 

Alohida kottej O‘z-o‘ziga 

xizmat 

Ekologik turizm Ko‘zda 

tutilmagan 

Yozgi uylar O‘z-o‘ziga 

xizmat 

Suv turizmi, baliq ovi Ko‘zda 

tutilmagan 

Italyan 

modeli 

Kempinglar, 

qishloq 

mehmonxonalari 

To‘liq 

ovqatlanish 

Ekologik, bilim olish, 

tog‘-chang‘i turizmi 

Ko‘zda 

tutilmagan 

Fermerlarning 

uyida yoki 

alohida 

binolarda 

Gastronomik 

turlar dasturi 

doirasida 

Ekskursiyalar, baliq 

ovi, plyaj turizmi 

Hosilni yig‘ib 

olish 

Nemis 

modeli 

Fermerlarning 

uyida 

Uy egalari bilan 

birgalikda 

Pikniklar, baliq ovi Xo‘jalik 

ishlarida 

yordam 

berish 

Avstriya 

modeli 

Fermerlarning 

uyida 

Dehqonlar 

ovqati 

Baliq ovi, otda yurish Tomorqada 

ishlash 

Kipr 

modeli 

Milliy qishloq Qishloq ovqati 

yoki tavernalar 

Piyoda, otda, 

velosipedda yurish 

va etnik odatlar 

Hosilni yig‘ib 

olish 

Finlyandiya 

modeli 

Alohida kottej O‘z-o‘ziga 

xizmat 

Suv turizmi, baliq ovi Ko‘zda 

tutilmagan 

Bolgariya 

modeli 

Uy egalari bilan 

bir uyda 

Uy egalari bilan 

birgalikda 

Madaniy, bilim olish, 

ekologik hamda 

sport turizmi 

Ixtiyoriylik 

 

4. Nemis modeli. Ushbu modelda agroturizm fermerlarning uyida birgalikda yashashga 

hamda pikniklar qilish, baliq ovlashga asoslanadi. Nemis modelida qishloq xo‘jaligi 

mahsulotlarini yaratish jarayonida bevosita ishtirok etish faqatgina xo‘jalik ishlariga 

yordamlashishni nazarda tutadi. 

5. Avstriya modeli. Ushbu modelda agroturizm fermerlarning uyida dehqonlar ovqati 

asosida yashashga asoslanadi va baliq ovlash hamda otda yurish ko‘zda tutiladi. Avstriya 

modelida qishloq xo‘jaligi mahsulotlarini yaratish jarayonida bevosita ishtirok etish faqatgina 

tomorqada ishlashni nazarda tutadi. 

6. Kipr modeli. Ushbu modelda agroturizm milliy qishloqlarda mahalliy ovqatlarini 

iste’mol qilish va piyoda, otda, velosipedda yurishga hamda etnik odatlarga asoslanadi. Kipr 

modelida qishloq xo‘jaligi mahsulotlarini yaratish jarayonida bevosita ishtirok etish faqatgina 

hosilni yig‘ib olish jarayonidagi ishtirokni nazarda tutadi. 

7. Finlandiya modeli. Ushbu modelda agroturizm alohida kottejlarda yashashga va suv 

turizmi, baliq ovini nazarda tutadi. Finlandiya modelida qishloq xo‘jaligi mahsulotlarini 

yaratish jarayonida bevosita ishtirok etish nazarda tutilmaydi. 

8. Bolgariya modeli. Ushbu modelda agroturizm fermerlarning uyida birgalikda 

yashashga hamda madaniy, bilim olish, ekologik hamda sport turizmiga asoslanadi. Bolgariya 

modelida qishloq xo‘jaligi mahsulotlarini yaratish jarayonida bevosita ishtirok etish ixtiyoriy. 

Ko‘pchilik Yevropaliklarning fikricha, agroturizm faoliyati dengiz va tog‘-chang‘i 

kurortlari kabi daromadli faoliyat hisoblanmasa–da, barqaror va ishonchli daromad keltiruvchi 

faoliyat hisoblanadi. Agroturizm bugungi kunda Yevropada turistik faoliyatning eng mashhur 

turlaridan biri hisoblanib, turistik faoliyatdan olinayotgan umumiy daromadning 20 %igacha 

bo‘lgan qismini tashkil etmoqda. 

Yuqorida ko‘rib o‘tilgan xorijiy mamlakatlarning agroturizm faoliyatidagi tajribalaridan 

hamda jahon mamlakatlarida qo‘llanilayotgan agroturizmni rivojlantirish modellaridan 

mamlakatimizda turizmning ushbu faoliyat turini rivojlantirishda mahalliy shart-sharoitlar 

hamda tabiiy-iqlim sharoitlarni hisobga olgan holda foydalanish mumkin. Biroq turli 

mamlakatlarning o‘ziga xos xususiyatlarini nazarda tutuvchi modellar va tajribalarni 

“ko‘chirish” orqali faoliyatni yo‘lga qo‘yish uning samaradorligini ta’minlay olmaydi. 

Mamlakatimizda agroturizmning ustuvor yo‘nalishlari sifatida milliy urf-odatlar hamda 

hududlarning o‘ziga xos jihatlarini o‘z ichiga oluvchi milliy jihatlarini rivojlantirish orqali 

nafaqat ichki, balki agroturizmga yo‘naltirilgan kirish turizmini ham rivojlantirish imkoniyatini 

kengaytiradi. 

